
ATHAFNASVÆÐI VIÐ ORMSVÖLL OG DUFÞAKSBRAUT

HVOLSVÖLLUR
RANGÁRÞING EYSTRA

NN

Úr aðalskipulagi Rangárþings eystra 2020 - 2032

Uppdráttur þessi er teiknaður í hnitakerfinu ISN93 og byggir á uppréttri loftmynd frá
Loftmyndum ehf.

Núv. hús

Víkjandi hús

Göngustígur

RANGÁRÞING EYSTRA - ATHAFNASVÆÐI VIÐ ORMSVÖLL OG DUFÞAKSBRAUT Á HVOLSVELLI - DEILISKIPULAGSBREYTING

Deiliskipulag eftir breytingu - mkv. 1:2.000Deiliskipulag fyrir breytingu - mkv. 1:2.000

Greinargerð
Um er að ræða breytingu á gildandi deiliskipulagi athafnasvæðis við Ormsvöll og

Dufþaksbraut á Hvolsvelli, sem samþykkt var þann 14. júní 2007 m.s.br.

Deiliskipulagsbreytingin nær til um helming deiliskipulagssvæðisins, eða 7,3 ha og

afmarkast af Ormsvöllum til vesturs, Dufþaksbraut til suðurs, landamærum við Götu og

mörkum OP2 til austurs og Hlíðarvegi til norðurs. Deiliskipulagsbreytingin er innan

svæðis sem merkt er AT2 og OP2 í Aðalskipulagi Rangárþings eystra 2020-2032 og er í

samræmi við það.

Innan deiliskipulagsbreytingarinnar er 21 lóð eins og þær eru skilgreindar eftir breytingu;

lóðirnar Ormsvöllur 1 - 27, Dufþaksbraut 9 - 17.

Helstu áherslur og markmið

Markmiðið með deiliskipulagbreytingu þessari er að efla möguleika á uppbyggingu

núverandi athafnasvæðis og fjölga atvinnulóðum. Núverandi hesthúsalóðir eru víkjandi

og þar er áformað að breyta lóðum í atvinnulóðir um leið og lóðum er fækkað og þær

stækkaðar.

Gert er ráð fyrir hringtorgi á gatnamótum Ormsvalla og Hlíðarvegar og hefur það áhrif á

Ormsvöll 27 og Hlíðarveg 16. Markmiðið er einnig að efla opna græna svæðið meðfram

Öldunni sem liggur milli núverandi athafnasvæðis og fyrirhugaðs íbúðarsvæðis ÍB5 og

áfram upp til norðurs að Hlíðarvegi. Meðfram Öldunni að austanverðu er reiðvegur og

þar er einnig gert ráð fyrir göngustíg. Göngustíg má útfæra síðar í tengslum við

íbúðarsvæði ÍB5. Við enda opna svæðisins er gert ráð fyrir settjörn.

Lýsing á breytingu

Breytingin felst í:

· Mörk deiliskipulagsreits stækka til suðurs og austurs og falla hesthúsalóðir

og Aldan innan skipulagsmarka. Skipulagsmörk eru samræmd við mörk

aðliggjandi deiliskipulags, Hvols- og Hlíðarvegar.

· Hesthúsalóðum við Dufþaksbraut er breytt í atvinnulóðir þar sem lóðarmörk

breytast og lóðir stækka. Hesthús víkjandi.

· Gert er ráð fyrir hringtorgi á gatnamótum Ormsvallar og Hlíðarvegar.

· Ný gönguleið bætist við vestan við Ölduna og milli lóða 13 og 15 við

Ormsvelli.

· Númer og heiti lóða breytast til samræmis við fasteignaskrá.

· Stærðir og lóðarmörk nokkurra lóða breytast. Nýtingarhlutfall breytist og

verður 0,5 á öllum lóðum.

· Hámarkshæð húsa fer úr 6m í 6,5m.

· Gámasvæði á Dufþaksbraut 11A er víkjandi og flyst á Ormsvelli 9-11

· Á lóð Ormsvalla 19 er heimilt að reis allt að 13m hátt síló.

Sjá nánar breytingar lóðarstærða einstakra lóða í skilmálatöflu hér til hliðar.

Aðalskipulag

Breytt skipulag er í samræmi við gildandi aðalskipulag, þar sem svæðið undir núverandi

hesthús er skilgreint sem athafnasvæði. Í Aðalskipulagi Rangárþings ytra 2020-2032

segir um athafnasvæði:

Svæði fyrir atvinnustarfsemi þar sem lítil hætta er á mengun svo sem léttur iðnaður,

hreinleg verkstæði, bílasölur og umboðs- og heildverslanir. Einnig atvinnustarfsemi sem

þarfnast mikils rýmis, t.d. vinnusvæði utandyra á lóðum eða starfsemi sem hefur í för

með sér þungaflutninga, svo sem vörugeymslur og matvælaiðnaður.

Landnotkun og byggingar

Innan þeirra marka sem skipulagsbreytingin nær til eru allar lóðir skilgreindar sem

atvinnulóðir fyrir breytingu og verða það áfram, ásamt þeim lóðum sem bætast við þar

sem núverandi hesthús eru. Á skipulögðum atvinnulóðum við Ormsvöll eru 8 lóðir

byggðar og 6 af þeim óbyggðar. Lóðir við Dufþaksbraut 11A - 15A eru óbyggðar og hafa

hingað til verið notaðar undir gáma/geymslusvæði en verða eftir beytingu allmennar

atvinnulóðir. Núverandi hesthús við Dufþaksbraut 11 - 23 eru víkjandi og verður

endurbygging hesthúsa í Miðkrika, hesthúsahverfi rétt austan við Hvolsvöll. Starfsemi

atvinnulóða er blönduð og má þar meðal annars finna verslanir, verkstæði,

ferðaþjónustufyrirtæki o.fl. Stærðir lóða eru fjölbreyttar, sjá skilmálatöflu. Lóðarhafar

skulu ganga snyrtilega frá lóðum og lóðarmörkum, sérstaklega meðfram götum og er

mælst til þess að gróðursetja runna meðfram lóðarmörkum mót götu og opnum rýmum.

Gróður má þó ekki hindra útýn að götu.

Deiliskipulagið nær nú einnig til Öldunnar og opna svæðisins kringum hana. Aldan er

gamall lækjarfarvegur sem í dag er nánast þurr farvegur en nýtist í vorleysingum og

einnig fyrir blágrænar ofanvatnslausnir. Almennur stígur verður lagður vestan megin við

hana og núverandi reiðstígur er austan megin. Svæðið er ætlað almenningi til útivistar.

Kvaðir

· Kvaðir um gróðurbelti meðfram Dufþaksbraut haldast og er kvöð um

gróðurbelti framlengd til suðurs að skipulagsmörkum. Kvöð um gróðurbelti

kemur í stað jarðvegsmanar með lággróðri á lóð 11A við Dufþaksbraut.

Kvaðir um gróður eru settar meðfram lóðarmörkum Ormsvalla 27 og á opið

svæði meðfram Hlíðarvegi.

· Á lóð áhaldahúss sveitarfélagsins er kvöð um lit á gámum, sbr. samþykkt

sveitarfélagsins frá 2012. Gámar skulu allir málaðir í sama lit, ljósgráir, með

viðurkenndri málningu. Óheimilt er að geyma lausamuni framan við gáma

eða innan lóða.

· Kvöð er um sameiginlega aðkomu milli nokkurra lóða, sjá uppdrátt.

Nýtingarhlutfall

Nýtingarhlutfall var breytilegt milli lóða fyrir breytingu en verður 0,5 á öllum lóðum innan

breytingarreitsins. Hámarksnýtingarhlutfall núverandi og nýrra lóða má sjá á uppdrætti

ásamt hámarkshæð bygginga.

Að öðru leyti gilda skipulags- og byggingarskilmálar í deiliskipulaginu sem

samþykkt var 14. júní og staðfest í B-deild 11. okt. 2007 m.s.br.

Opin svæði

Aldan

Kvöð um gróður og gróðurbelti

Mörk svæðis sem breytist

Deiliskipulagsbreyting þessi sem auglýst hefur

verið skv. 1. mgr. 43. gr. skipulagslaga nr.

123/2010 m.s.br. frá _______ til ________ var

samþykkt í sveitarstjórn Rangárþings ytra þann

____________________

Samþykkt deiliskipulagsbreytingarinnar var

auglýst í B-deild Stjórnartíðinda

þann_______________

Kvöð um sameiginlega aðkomu

Gróður meðfram lóðarmörkum, til skýringar

